
Cofnodion Cyfarfod Cyngor Cymuned Llanfihangel Ystrad a gynhaliwyd ar Nos Fawrth, 

13eg Tachwedd, 2022 yn Neuadd Feinfach 

PRESENNOL 

Cynghorwyr : Lyn Williams (Cadeirydd), Glyn Davies, Gerwyn Owen, Haf Hughes,Alan 

Henson, Harry Williams, Lynford Thomas, Hywel Ifans, Dan Evans, 

Y Cyng. Ceris Jones, Cynghorydd Sir. 

 

1.YMDDIHEURIADAU           Y Cyng. Johnny Davies, Melinda Williams 

2. PERSONOL  Yn dilyn anffawd diweddar a chyfnod o salwch , dymunwyd gwellhad buan i’r 

Cyng. Johnny Davies. 

3. DATGELU BUDDION PERSONOL   Dim materion yn codi 

4. CADARNHAU COFNODION 8fed Tachawedd, 2022 

Cadarnhawyd cofnodion y cyfarfod yn gywir.  Cynigiwyd gan Y Cyng. Glyn Davies ac eilwyd 

gan Y Cyng Alan Henson. 

5. MATERION YN CODI 

5a 11c. Main Dihewyd.  Archebwyd y main car bris o £372 (yn cynnwys TAW).  

Cafwyd cadarnhad y prynhawn ‘ma bod y mainc wedi cael ei ddosbarthu. 

 

6. ADRODDIAD Y CYNGHORYDD SIR 

Yn ystod y mis bu’n mynychu nifer o gyfarfodydd yn cynnwys cyfarfod Cymunedau 

Iachach yn ei rôl fel Is-Gadeirydd.  Dywedodd bod cynlluniau ar y gweill  i drefnu 

cyfarfod â thenantiaid y ffermydd cyngor. Bu hefyd yn brysur iawn yn mynychu nifer 

o ddigwyddiadau  codi arian yn yr etholaeth.  Cyfeiriodd at nifer o grantiau sydd ar 

gael ar hyn o bryd a chroeso i unrhyw un i gysylltu â hi am ragor o wybodaeth. 

Nododd hefyd anghenion ‘grit’ y pentrefi yn sgil y tywydd rhewllyd diweddar. 

7. CYLLID 

i.    Tâl y Clerc mis Tachwedd03.40 
ii.   Costau Clerc Mai-Tachwedd £51.14 
iii.   Taliad y Fainc – Solway £372.00 
iv.  Taliad Plac Gwobr y Gymuned – Siant £45.00 
v. CYLLIDEB DDRAFFT 2023-24 
 Dosbarthwyd taflen.  Trafodwyd: 

i. tynnu’r £2000 a neilltuwyd i Weithgor Dyffryn Aeron hyd nes y bydd t
  rafodaethau grŵp yn ail-ddechrau. Ystyrir y cais eto bryd hynny. 



ii. neilltuo £1,450 wrth gefen ar gyfer prosiectau posib, sef £140 ar gyfer 
costau hyfforddi a £960 ar gyfer prosiect adnewyddu meinciau’r 
pentrefi gan fod cwestiwn Iechyd a Diogelwch wedi codi am eu cyflwr. 

 
Yn dilyn y drafodaeth cynigiwyd derbyn y gyllideb ddrafft gan y Cyng. Harry Williams ac 
eiliwyd gan y Cyng. Glyn Davies.    Yn sgil derbyn y gyllideb, cynigwyd cynnig am Praesept 
o £9950.00 gan y Cyng. Hywel Ifans ac eiliwyd gan y Cyng. Harry Williams.  Derbyniwyd y 
ddau gynnig yn unfrydol. 

 
 

8. RHODDION 
 Derbyniwyd a phenderfynwyd ar y rhoddion isod: 

i. Ysgol Bro Pedr £100    Y Cyng. Alan Henson Y Cyng. Lynford Thomas 
ii. Cerebal Palsy £25.00  Y Cyng. Glyn Davies  Y Cyng. Harry Williams 
iii. Urdd Ceredigion  £100.00  Y Cyng. Glyn Davies   Y Cyng. Harry Williams 
iv. HAHAV  £50.00    Y Cyng. Harry Williams   Y Cyng. Glyn Davies 
v. TENOVUS  £100.00    Y Cyng. Gerwyn Owen  Y Cyng. Lynford Thomas 
vi. Eisteddfod yr Urdd Sir Gâr  £25.00  Y Cyng. Alan Henson  Y Cyng. Glyn Davies 
vii. Ambiwlans Awyr £300  Y Cyng. Haf Hughes   Y Cyng. Glyn Davies 

 
9. HYFFORDDIANT 

Cafwyd adroddiad gan y Cyng. Lynford Thomas o’r cwrs Iechyd a Diogelwch a 
fynychodd ar Zoom ar yr 28ain o Dachwedd.  Cwrs buddiol iawn a nodwyd nifer o 
bwyntiau y dylai’r Cyngor fod yn eu gweithredu yn flynyddol o ran gwirio eiddo’r 
Cyngor a diweddaru’r polisi Iechyd a Diogelwch.  Yn sgil y wybodaeth hon a gydag 
argymhelliad  y gyllideb ddrafft o ran y meinciau, penderfynwyd gwneud archwiliad 
o eiddo’r cyngor cyn diwedd y flwyddyn ariannol. 

 
9. CYNLLUNIO – dim i’w drafod 

10. i. Derbyniwyd nodyn o ddiolch gan Gymdeithas y Cymod am y rhodd o £5.00 

 ii. Dosbarthwyd Arolwg Llesiant Ceredigion. 

 

11. UNRHYW FATER ARALL 

i. Golau Stryd.  

a. Ar gais y Cyng. Harry Williams penderfynwyd cysylltu  â’r Sir unwaith 

eto am oleuadau stryd Bro Henllys 

b. Ar gais y Cyng. Haf Huges, penderfynwyd cysylltu â’r Sir am 

ddiweddariad am olau Maesymeillion.  

c. Yn dilyn nifer o geisiadau gan drigolion Dihewyd am olau stryd yn 

arwain o Gylch Bethlehem i’r Neuadd, penderfynwyd cysylltu â’r Sir i 

ofyn am osod y lamp ar y postyn sydd gyferbyn â SA48 7PN 

ii. Dwr Cymru .Ar gais y Cyng. Hywel Ifans, penderfynwyd ysgrifennu llythyr at 

Dŵr Cymru i gwyno am y toriadau cyson  yn y cyflenwad dŵr yn Dihewyd. 



iii. Tyllau y tu allan i Neuadd Dihewyd.   Penderfynwyd cysylltu â’r Sir i dynnu 

sylw at y rhain ac at y tyllai tu allan in Gapel Bethlehem. 

iv. Baw Cŵn.   Yn dilyn sgwrs hir am y sefyllfa yn Felinfach, penderfynwyd ar gais 

y Cyng. Glyn Davies I ysgrifennu at y Sir i ofyn am arweiniad ac a oes posib 

gael mwy o finiau neu arwyddion rhybudd. 

v. B4342.  Nid yw’r hewl hon o Ysgol Felinfach tuag at New Inn yn cael ei grito,  

Mae’r hewl yn un brysur ac oherwdd y tywydd rhewllyd yn ystod y dyddiau 

diwethaf mae’n beryglus i deithwyr.  Penderfynwyd cysylltu â’r Sir i ofyn i 

griw y priffyrdd i grit oar frys. 

 

12. DYDDIAD A LLEOLIAD Y CYFARFOD NESAF  -    14/02/2022 

 

 

 

 

 

 

 

 

 

 

 

 

 

 

 

 

 

 

 



 

 

GWOBR Y GYMUNED 

MICHAEL MORGANS 

Dyfarnwyd Gwobr y Gymuned 2022 i Michael Morgans, yn gyntaf, am ei wasanaeth gydag 

Ambiwlans Sant Ioan am bron i  drigain o flynyddoedd a fel hyfforddwr Cymorth Cyntaf 

gyda’r gwasanaeth yn lleol ac yn genedlaethol 

Mae wedi rhoi o’i amser yn ddi-flino i hyfforddi cenedlaethau o bobol ifanc, a phobol hŷn, yn 

y sgiliau pwysig hynny all achub bywydau – heb fyth dderbyn ceiniog am ei amser a’i 

arbenigedd. 

Mae Michael hefyd wedi bod yn bwysig iawn o fewn ein cymunedau am ei ofal dros y 

diffibrilwyr a’i  gyngor i ni fel Cyngor Cymuned parthed eu gofal. Mae e’n cadw llygad arnyn 

nhw’n gyson ac yn rhoi gwybod yn syth os oes angen batri neu badiau newydd arnynt.  Ei 

enw ef sydd yn diffibriliwr Felinfach, ei filltir sgwâr, pe bai rhywun angen help – gweithred  

sydd ymhell dros ben y gofyn. 

Derbyniodd gydnabyddiaeth MBE yn y flwyddyn 2000 am ei ymroddiad i’r gwasanaeth 

trallwyso gwaed. 

Fe gofiwch chi mae’n siwr, wrth ymgymryd â’i ddileit o gerdded, llwyddodd Michael i arbed 

difrod mawr i Ysgol Felinfach pan sylwodd ar dân yn y gegin yn flygeiniol rhyw fore.  

Teimlad y panel dewis oedd ei fod yn cwrdd â chymaint o’r meini prawf sydd ar ein rhestr ac 

yn bleser felly i allu cyflwyno plac Gwobr y Gymuned iddo am 2022. 

Llongyfarchiadau. 

 

 

 

 

 

 

 

  

 



 

 

 

 

 

 

 

 

 

 

 


